
STIJORAT BANKLARI 

O‘RTASIDAGI RAQOBATNI 
RIVOJLANTIRISH ORQALI 
FOND BOZORIDA AKSIYALAR 
NARXINI BARQARORLIGINI 
TA’MINLASH ISTIQBOLLARI
M. Yuldosheva
Mustaqil tadqiqotchi

Annotatsiуa: Ushbu maqolada tijorat banklari o‘rtasidagi raqobatni rivojlantirish orqali fond bozorida aksiyalar narxini 
barqarorligini ta’minlash bo‘yicha “Progressiv raqobat konsepsiyasi” taklif etilgan.

Kalit so‘zlar: raqobat, fond bozori, progressiv raqobat, konsepsiya, konsentratsiya, indeks.
Abstraсt: In this article, the theoretical foundations of the concepts of interbank competition and competitiveness between 
commercial banks are studied. In addition, a system for determining the most important elements of competitiveness and 
the optimal state of interbank competition is proposed.

Keу words: competition, stock market, progressive competition, concept, concentration, index.
Аннотация: В данной статье предлагается “Концепция прогрессивной конкуренции”, призванная обеспечить ста-
бильность цен акций на фондовом рынке путем развития конкуренции между коммерческими банками.

Ключевые слова: конкуренция, фондовый рынок, прогрессивная конкуренция, концепция, концентрация, индекс.

K I R I S H
Respublikamizda olib borilayotgan islohotlar asosida bank tizimimizda ko‘plab ishlar olib borilmoqda. 

Ayniqsa so‘nggi yillarda texnologiyaning yuksalishi bank mijozlarining umidlarini qanday o‘zgartirishga olib 
kelayotganini ko‘rdik. Bugungi raqamli bank mahsulotlari, ilovalar va veb-saytlarni ekotizim sifatida ko‘radi, 
shuning uchun mijozlar turli xil muqobil xizmatlarni taqdim etish imkoniyatlaridan bahramand bo‘lishga tayyor va 
banklar bu umidlarni qondirishi va tegishli mahsulotlar va moliyaviy xizmatlarni taklif qilishi zarur. Dunyo doimo 
o‘zgarib bormoqda, farqi shundaki, pandemiya tufayli o‘zgarish tezligi bir necha barobar oshdi. Mijozlarning 
xatti-harakati banklarning onlayn xizmatini tezlashtirdi  rivojlanish yillari uchun reklama xarajatlarini kamaytirdi. 
Bu tezlashuv davlat va xususiy kompaniyalar raqamli xizmatlarni yaratish va modernizatsiya qilish doirasida 
moliya institutlari iste’mol qilishi va foydalanishi mumkin bo‘lgan yetarli miqdordagi xizmatlarni taqdim etadi. 
Tijorat banklari o‘rtasidagi raqamli texnologiyalar bilan xizmat ko‘rsatishini oshishi ularning raqobat bozoridagi 
faoliyatiga keskin ta’sir ko‘rsatmoqda. Bu esa banklarning barcha operatsiyalarida raqamli texnologiyalarni 
keng jalb etish, yangi mijoz konsepsiyasini yaratish zarurligini belgilab bermoqda. Banklar tomonidan xizmat 
sifatini oshirish orqali ularning daromad kelish manbayini rivojlantirishda respublikamizda banklar tomonidan 
xizmat ko‘rsatish juda past bo‘lgan fond bozoridagi faoliyatini rivojlantirish masalasi bugungi kunning muhim 
muammolaridan biri hisoblanadi.

Tijorat banklari tomonidan fond bozorida emitent sifatida ishtirok etayotgan banklar soni sanoqli bo‘lib, 
bugungi kunga kelib “2022-yilda O‘zbekiston fond birjasida 4,8 trillion so‘mlik qimmatli qog‘ozlar bilan 80,7 
mingta bitim amalga oshirildi”1.

Ma’lumki, “2020–2025-yillarga mo‘ljallangan O‘zbekiston Respublikasining bank tizimini isloh qilish strate-
giyasi to‘g‘risida”gi Prezident farmonining ijrosini ta’minlash maqsadida, bank sohasida o‘rta muddatli islo-
hotlarning asosiy yo‘nalishlari sifatida mijozlarga yo‘naltirilgan xizmatlar, kreditlash mexanizmlari va biznes 
jarayonlarini avtomatlashtirish orqali xizmat ko‘rsatish sifatini yaxshilash va kengaytirish belgilangan2.

1 https://daryo.uz/k/2023/01/12/ozbekiston-fond-bozori-2022-yilni-iposiz-yakunladi-bozordagi-umumiy-vaziyat-qanday/?ysclid=ljw-
pueou7g596193558

2 O‘zbekiston Respublikasi Prezidentining “2020-2025-yillarga mo‘ljallangan O‘zbekiston Respublikasining bank tizimini isloh qilish 
strategiyasi to‘g‘risida”gi 2020-yil 12-maydagi PF–5992-sonli Farmoni.

So‘nggi 15-yil ichida Internet va mobil qurilmalar bank sektorini o‘zgartirdi. Texnologiyalar uzoq vaqtdan 
beri moliya sektori rivojlanishining ajralmas qismiga aylangan va bank tuzilmalari tomonidan ularga bo‘lgan 
munosabat asta-sekin o‘zgarib bormoqda. Bir necha yil oldin bankning o‘zi uchun ma’lum bir xizmatning afzal-
liklari masalasi birinchi o‘ringa chiqdi. Bugungi kunda banklar va texnologiya kompaniyalari o‘rtasidagi cheg-
aralar o‘zgarganda va aksariyat raqamli xizmatlarning funksionalligi tobora bir xil bo‘lib borayotganida, mijoz 
uchun qiymat masalasi birinchi o‘ringa chiqadi. Biroq bu sohada moliyaviy institutlar uchun harakat qilish kerak 
bo‘lgan narsa bor.

O‘tmishda texnologiyani joriy etishning uzoq davri bor, bunda mijozning yangi xizmatga moslashishi qan-
chalik oson va tezroq bo‘lsa, shunchalik yuqori sodiqlikka ishonishingiz mumkin. Binobarin “2035-yilga borib, 
barcha tranzaksiyalarning 90 foizi onlayn xizmatlardan foydalangan holda amalga oshiriladi, mablag‘larning 30 
foizigacha onlayn xizmatlar orqali amalga oshirilishi prognoz qilinmoqda”3. Demak, tijorat banklari o‘rtasidagi 
raqobatni rivojlanishi keyingi yillar o‘zgarishlariga qaraydigan bo‘lsak, bu yangi texnologiyalarni kirib kelishi va 
yangi bank mahsulotlarini keng qo‘llash orqali amalga oshirish lozimligini belgilaydi. Bu esa banklarning turli 
operatsiyalarda ishtirokini kengaytirish va investorlar e’tibor qaratadigan eng muhim ko‘rsatkichi banklarning 
aksiyalari narxini o‘zgarishini ijobiy holatda bo‘lishini ta’minlash yotadi.

A D A B I Y O T L A R G A  S H A R H
Ushbu soha bo‘yicha olib borilgan ko‘plab tadqiqotlarda tijorat banklarini raqobat bozorida ustunligini 

ta’minlash orqali ularning fond bozoridagi ishtirokini kengaytirishda inobatga olinishi lozim bo‘lgan ko‘plab 
xususiyatlarni keltirib o‘tadilar. Jumladan, raqobatbardosh ustunlikka ega tijorat bankini shakllantirish, amalga 
oshirish va qo‘llab-quvvatlash uchun ma’lum shartlar talab qilinadi. Bunda quyidagi shartlar mavjud bo‘lishi 
lozim deb hisoblashadi:

1-rasm: Tijorat banklarini raqobatbardoshligini ta’minlash yo‘llari4

3 https://forbes.kz/process/technologies/tsifrovizatsiya_soglyadkoy_1568631121?
4 https://www.educba.com/digital-marketing-manager/

SBugungi kunda, tijorat banklari faoliyatida qimmatli qog‘ozlar bozoridagi faoliyatini oshirishi ularning ushbu 

bozorda qaysi yo‘nalish orqali kirib borishi bilan bog‘liq. Shuning uchun raqamli bank faoliyatini rivojlanib borishi 
bu jarayonlarni yangi texnologiyalar orqali amalga oshirish muhimligini belgilab bermoqda. “Moliyaviy beqarorlik 
sharoitida bank innovatsiyalarini joriy etish, banklarning axborot resurslaridan samarali foydalanish imkoniyat-
larini oshirish, yangi bank texnologiyalari va mahsulotlarini ishlab chiqish, ularning bozordagi raqobatbardosh 
mavqeyini va mijozlar ishonchini saqlab qolish bo‘yicha yo‘nalishlar taklif etilmoqda”5.

Tijorat banklari oldida turgan muhim muammolardan biri bu bozorni yaxshi o‘rganish asosida raqobatbar-
doshligini ta’minlash hisoblanadi. Bozorni o‘rganishda marketing faoliyatini rivojlantirish har bir bank boshqa-
ruvchisining birinchi sifatli vazifasi hisoblanadi. Hozirgi kunda banklar faoliyatida raqamli marketing tushun-
chasidan keng foydalanish orqali banklarning bozordagi faoliyati rivojlanib bormoqda. Fond bozorida tijorat 
banklarini raqamli marketing faoliyatini qo‘llashda, ularning muhim turi kontent marketingdan foydalanish orqali 
fond bozoridagi mavqeyini oshirish keng qo‘llanilmoqda. “Kontent marketingi strategiyasi –  Media marketing 
bilan bog‘liq ortib borayotgan xarajatlar, mahsulot yoki xizmatlar toifalari o‘rtasidagi raqobatning kuchayishi, 
iqtisodiy inqiroz tendensiyalari bilan kompaniyalar o‘z mahsulotlarini sotishning muqobil usullarini qidirmoqdalar 
– Kontent marketingi strategiyasining afzalliklari, albatta, yo‘lni boshqaradi. Kontent marketingi strategiyasini 
sotuvchilar tomonidan afzal ko‘rilishining bir qancha sabablari bor –  biri iqtisodiy jihatdan samarali, ikkinchisi 
esa istalgan joydan kontentga kirishni osonlashtiradigan internet va mobil telefonlarning tobora ortib borayot-
gani”6. Tadqiqotchilar fikricha marketingni ushbu turidan keng foydalanish tijorat banklarini fond bozoridagi 
ishtirokini kengaytirishga yordam beradi deb hisoblaydilar.

Jahon tajribasi ko‘rsatishicha, iqtisodiy taraqqiyot jarayoni qimmatli qog‘ozlar bozorida bankdan tashqari 
moliya institutlari qatnashuvi ulushining ortib borishiga olib kelmoqda, buning natijasida tijorat banklari ulushi 
kamayib bormoqda (qimmatli qog‘ozlar bozori subyektlari o‘rtasida raqobatchilik mavjud bo‘lgan vaqtda).

Bugungi kunda “XIFlar, depozitariy, brokerlik idoralari, trast kompaniyalari, hisob-kitob kliring palatalari kabi 
moliya institutlari qimmatbaho qog‘ozlar bozorida tijorat banklarning raqobatchilari va sheriklaridir. Ularning 
har biri muayyan vazifani bajaradi. Tijorat banklari esa o‘zining universalligi, kapital, axborot, malakali kadrlar 
to‘planganligi, shuningdek, qonuniy jihatdan qo‘llab-quvvatlanishi tufayli qimmatbaho qog‘ozlar bozorida barcha 
turdagi xizmatlarni ko‘rsatishga qurbi yetadi”7.

Milliy bozorda samarali raqobatlashish uchun tijorat banklariga ichki yoki tashqi har qanday yangi imkoni-
yatlarga tezda moslashish imkonini beruvchi API-ni qo‘llab-quvvatlaydigan platforma kerak bo‘ladi. “Bulutli 
tizimlar endi talab ortishi yoki kamayishi bilan resurslarni tez qo‘shish va kamaytirish orqali mahsulotlarni ishlab 
chiqish va sinovdan o‘tkazishni ancha osonlashtiradi”8.

Xulosa qilib shuni aytish kerakki, bank tashkilotining raqobatbardosh barqarorligi “moliyaviy bozorda IT 
taraqqiyotini kuzatib borish va tez o‘zgaruvchan texnologik muhitga tezda moslashish imkonini beradigan zarur 
raqamli vositalarni joriy etishni talab qiladi. Raqobatbardosh bo‘lish uchun banklar boshqa moliyaviy institut-
lardan ajralib turishi va maqsadli auditoriyaga jozibador imtiyozlarni taklif qilishi kerak”9.

T A H L I L  V A  N A T I J A L A R
O‘zbekiston Respublikasi qonunchiligiga muvofiq tijorat banklariga qimmatli qog‘ozlar aksiyalari, obligat-

siyalar, depozit va jamg‘arma sertifikatlari, Veksellar, shunindek, hosila qimmatli qog‘ozlar (fyucherslar va 
opsionlar) kabi turlarini chiqarishga ruxsat berilgan. Muayyan moliyaviy vosita uning emitent uchun ham, xaridor 
uchun ham qulay va foydaligi hisobga olingan holda tanlab olinadi. Bank qimmatli qog‘ozining nobank muas-
sasi tomonidan chiqarilgan qog‘ozdan farqi shuki, tijorat banki faoliyatining davlat organlari tomonidan nisbatan 
to‘liqroq tartibga solinishidan iborat. Tijorat banki o‘z faoliyatida unga balans likvidligi va kapitalning yetarlilik 
darajasini pasaytirishga yo‘l qo‘ymaydigan bir qancha majburiy normativlarga amal qiladi.

Aynan tijorat banklari faoliyatini ushbu bozorda rivojlantirish muhim hisoblanadi. “Fond bozori moliya-bank 
tizimini barqarorligini ta’minlash mamlakatimiz iqtisodiyotiga investitsiya resurslarini jalb qilish va tijorat bankla-
rimiz uchun daromad manbayini yaratish tizimini yanada takomillashtirish hamda xalqaro fond bozoriga integ-
ratsiyalashuvini amalga oshirishda dolzarbligi bilan ajralib turadi”10. Bundan tashqari tijorat banklari o‘rtasidagi 
raqobatni yanada rivojlantirishda ham ushbu bozor muhim strategik obyekt sifatida qaraladi. Shuning uchun 
tijorat banklarini raqobat bozoridagi faoliyatini rivojlantirishda muhim konsepsiya yaratish zarurligini belgilab 
beradi. Banklar faoliyatini raqobat bozorida o‘z mavqeyini mustahkamlashga yordam beruvchi “Progressiv 

5 https://www.educba.com/digital-marketing-manager/
6 https://www.educba.com/content-marketing/?source=leftnav
7 https://elib.buxdu.uz/index.php/pages/referatlar-mustaqil-ish-kurs-ishi/item/9234-2020-12-30-06-45-47?ysclid=ljxw-

pimx34870380981
8 https://www.pwc.com/us/en/industries/banking-capital-markets/library/digital-banking-consumer-survey.html
9 https://marklog.ru/obzor-novejshih-instrumentov-prodvizhenija-bankovskih-uslug-v-uslovijah-usilenija-vlijanija-cifrovizacii/?
10 https://www.uzse.uz/boards/410?locale=uz

raqobat konsepsiyasi” taklif etiladi. Ushbu konsepsiyaning mohiyati shundan iboratki tijorat banklarini raqobat 
bozorida barcha ko‘rsatkichlar bo‘yicha ustunlikka erishish orqali turli operatsiyalarni yangi texnologiyalar aso-
sida amalga oshirish sifatida qaraladi. Ushbu konsepsiyani amalga oshirish mexanizmi quyidagicha:

Raqobat

Rivojlanish raqobati

Mahsulot Xizmat

Marketing

2-rasm: Progressiv raqobat konsepsiyasini amalga oshirish mexanaizmi11

Progressiv raqobat konsepsiya orqali bank aksiyalari narxi barqarorligini ta’minlashda asosiy omillar  
ularning mijozlari hisoblanadi. Agar yangi mijozlar (YAM), doimiy mijozlar (DM) hamda mukammal mijozlarni 
(MM) deb belgilab olsak, u holda quyidagi holatlarni ko‘rish mumkin bo‘ladi.

1. Agar YAM/ DM≥1 bo‘lsa, bank raqobat bozorida ustunligi ortib borayotgani hamda uning ikkilamchi 
bozorda aksiyalar narxini o‘zgarishi bilan bog‘lash mumkin.

2. Agar YAM/ DM˂1 bo‘lsa, u holda bank olib borayotgan strategik maqsadlari o‘zini oqlamayotgani hamda 
mijozlarning bank taqdim etayotgan raqamli mahsulotlariga ishonchi pastligidan dalolat beradi.

Mukammal mijoz bu bank bilan bevosita 10-yildan ortiq mijoz sifatida hamkorlik qilayotgan yuridik va jis-
moniy shaxslar tushuniladi. Proressiv raqobat konsepsiyasida mijozlarni universal mijozga aylantirish uchun 
quyidagi tenglikka erishish zarur bo‘ladi, ya’ni YAM/ DM≥1 va MM/ DM≥1.

Taklif etilayotgan “Progressiv raqobat konsepsiyasi” bu bank faoliyatini tubdan o‘zgarishiga, raqobat bozo-
rida “yashash uchun kurashish” motivatsiyasini yuqori cho‘qqiga chiqarishga olib keladi. Agar tijorat banklari 
ushbu raqobat bozorida o‘z o‘rnini saqlab qololmasa, uning keyingi faoliyati ham ishonchli rivojlanmaydi. Ushbu 
raqobat bozorida bank o‘z faoliyatini olib borishda quyidagilarni amalga oshirish zarur deb hisoblaymiz:

● banklar bozor uchun o‘z mahsulotlarini bosqichma-bosqich raqamlashtirish va yangi bank mahsulotla-
rini taqdim etish zarur;

● taklif etilayotgan yangi bank mahsulotlari mijoz talabiga mos bo‘lgan va uni amalga oshirishda qiyin-
chiliklarga duch kelmasliklari kerak;

11 Muallif tomonidan ishlab chiqilgan.

S● bank mijoz uchun xizmat qilish sifatini eng mukammal nuqtasiga yetkazishi maqsadga muvofiq hisobla-

nadi. Bunda bank “mijoz-xizmat-mijoz” konsepsiyasiga amal qilishi zarur;

● taklif etilayotgan yangi bank mahsulotini ishlab chiqarishdan oldin mijozlar talabini yangi raqamli mar-
keting tamoyillari asosida chuqur tahlil qilgan holda amalga oshirish lozim;

● bank mijozlarga yangi mahsulotni taqdim etish yoki yetkazishda barcha raqamli vositalardan keng foy-
dalanish talab etiladi;

● mijozlar tomonidan ushbu xizmatdan foydalanish uchun talab etilayotgan raqamli vositalarni keng foy-
dalanish imkoniyatlarini ochib berish;

● bank ushbu bozor tamoyilini rivojlantirishda “raqamli texnologiya-raqamli boshqaruv-raqamli marke ting-
sifatli xizmat-raqamli mahsulot-universal mijoz” konsepsiyasidan foydalanish maqsadga muvofiq;

● banklar ushbu bozor segmentatsiyasida barcha aksiyalardan keng foydalanish zarur hisoblanadi. 
Bunda asosiy e’tibor eng ommaviy bank operatsiyalaridan tashqari banklar qimmatli qog‘ozlar bozoriga 
ham alohida qarash zarur bo‘ladi;

● tijorat banklarini “progressiv raqobat” bozorida ustunligini belgilab beruvchi muhim omili bu ularning 
ikkilamchi bozordagi aksiyalar narxini o‘zgarishiga ham bog‘liq bo‘ladi.Bu esa ularning ushbu bozordagi 
faoliyatini yanada rivojlantirish zaruratini belgilaydi;

● tijorat banklarini ikkilamchi bozorda aksiyalar narxini barqarorligini ta’minlashda ularning “progressiv 
raqobat” bozorida ustunligini ta’minlash bilan bevosita to‘g‘ridan to‘g‘ri bog‘lanishga ega.

“Progressiv raqobat konsepsiyasi” ning eng muhim elementi bu bevosita raqamli marketing faoliyati his-
oblanadi. “Raqamli marketing internet-marketingdan tashqari, shu jumladan, Internetdan foydalanishni talab 
qilmaydigan kanallarni ham qamrab oladi. U mobil telefonlar (SMS va MMS), ijtimoiy media marketingi, displey 
reklamasi, qidiruv tizimi marketingi va raqamli medianing boshqa ko‘plab shakllarini o‘z ichiga oladi”12.

Tijorat banklarida onlayn aloqa texnikasi, jumladan, qidiruv tizimi marketingi, ijtimoiy media marketingi, 
onlayn reklama, elektron pochta marketingi va boshqa veb-saytlar bilan hamkorlik kelishuvlari asosida amalga 
oshiriladi. Ushbu usullar yangi mijozlarni jalb qilish va E-CRM orqali mijozlar bilan munosabatlarni rivojlanti-
rishga yordam beradigan mavjud mijozlarga xizmatlar ko‘rsatish maqsadlarini qo‘llab-quvvatlash uchun ishlati-
ladi. Biroq raqamli marketing muvaffaqiyatli bo‘lishi uchun ushbu usullarni ko‘p kanalli marketing kommunikat-
siyalarining bir qismi sifatida bosma, televideniye va to‘g‘ridan to‘g‘ri pochta kabi an’anaviy ommaviy axborot 
vositalari bilan integratsiya qilish zarurati mavjud.

“Onlayn kanallar, shuningdek, sotishdan oldin sotishgacha bo‘lgan barcha xarid jarayonini qo‘llab-quvvat-
lash va mijozlar bilan munosabatlarni yanada rivojlantirish uchun boshqarilishi mumkin”13.

Yuqorida ta’kidlab o‘tganimizdek tijorat banklarini progressiv raqobat bozoridagi faoliyatini poydevori 
mijoz lar bilan bog‘liq. Banklarning mijozlarga xizmat ko‘rsatish jarayonida “Progressiv raqobat konsepsiyasi”da 
quyidagilarga e’tibor qaratish zarurligini belgilab beradi14.

● mijozlar banklarga o‘zlariga nima kerakligini tushunishlari kerak –  mijoz nimani xohlashini bilishingizga 
ishonch hosil qiling va bu ehtiyojlarni boshidan qondiring;

● mijozlar bank bilan muloqot qilish uchun turli xil muqobil variantlarni talab qiladilar –  mijozlar banklardan 
o‘zlari afzal ko‘rgan kanal orqali muloqot qilishlarini kutishadi;

● mijozlar bankning bir zumda javob berishini xohlashadi –  banklar o‘z mijozlariga tezda javob berishlari 
kerak;

● mijozlarga sifatli mijozlar tajribasi kerak –  mijozlar bilan munosabatlarni rivojlantirish ularning talabla-
ridan oshib ketish qobiliyatini yaxshilaydi va ularni sodiq (universal) mijozlarga aylantiradi;

● mijozlar bankdan o‘z muammolarini hal qilishni talab qiladilar –  mijozlar banklardan o‘z muammolariga 
samarali yechim topishlarini kutishadi;

● mijozlar bankning ularni eshitishini xohlashadi –  mijozlar o‘zlarining fikr-mulohazalarini uqishlari va ular 
ustida ishlashlari kerak;

12 https://researchleap.com/wp-content/uploads/2015/04/6.-Effectiveness-of-Digital-Marketing-in-the-Challenging-Age-An-Empiri-
cal-Study1.pdf

13 https://garshadma.com/wp-content/uploads/2020/07/dave-cheffy-digital-marketing-strategy.pdf
14 https://www.marketing91.com/customer-expectations/

● banklar faol bo‘lishi kerak –  mijozlar bank bilan muloqot qilishni yaxshi ko‘radilar. Ular sizdan muloqot 
rejangizni yaxshilashingizni va ularga halol fikr bildirish imkoniyatini berishingizni kutishadi;

● mijozlar shaxsiy tajriba va kutilmagan hodisalarni yaxshi ko‘radilar –  banklar mijozlarga ular tasavvur 
qila olmaydigan va yoqtiradigan raqamli mahsulotlar hamda xizmatlarni taqdim etishga intilishi kerak;

● mijozlar har qanday xarajat bilan o‘z vaqtlarini tejashni xohlashadi –  mijozlar mahsulot qanchalik qim-
matli bo‘lishidan qat’i nazar, ularning tajribasi tez va samarali bo‘lishini xohlashadi;

● mijozlar banklarga mantiqiy yechimlar berishlari kerak –  mijozlar samarali yechimlar berilmaganidan 
boshqa banklarga ketib qolishadi. Ular bankning izchil bo‘lishini va muammolari ustida ishlashlarini 
kutishadi.

Progressiv raqobatning boshqa turdagi raqobatdan farqli jihati shundaki, bundagi holatini aniqlash indeks-
lari doimiy ravishda o‘zgarib to‘radi. Buni shu bilan baholash mumkinki, undagi ko‘rsatkichlar kunlik, soatlik 
va daqiqalik holatlarda ham o‘zgaradi. Shuning uchun bu “progressiv raqobat” deb ataladi. Bizga ma’lumki 
bozordagi raqobat konsentratsiyasini aniqlashtirishda HHI indeksidan foydalaniladi. Ushbu indeks qiymati prog-
ressiv raqobatda kunlik tahlil qilish zaruratini keltirib chiqaradi. Respublikamiz tijorat banklarini 2022-yil kredit 
bozoridagi raqobat konsentratsiyasini aniqlashda HHI indeksini turlicha qiymatlarga ega ekanligi aniqlandi.

b b

3-rasm: Respublikamiz tijorat banklarining kredit bozoridagi raqobat konsentratsiyasi15

Ushbu tahlil qilingan bozorda bir yil davomida uch marta progressiv raqobat yuzaga kelganini ko‘rish 
mumkin. Bunda raqobat konsentratsiya qiymati keskin tebranishga ega bo‘lgan. Yuqoridagi tahlillardan ko‘rish 
mumkinki, bir yil davomida kredit bozorida “Progressiv raqobat” holati uch marta yuzaga kelgan, aynan mana 
shu kunlari kredit bozorida yangi bank mahsulotlarini taklif qilish orqali mijozlar oqimlarini bir bankdan bosh-
qasiga o‘tishi progressiv raqobatni yuzaga kelishiga sabab bo‘lgan. Bunday holatda bozor ishtirokchilari kredit 
berish jarayonida onlayn xizmat ko‘rsatish tizimlaridan kengroq foydalanish orqali mijozlarni jalb etish talab 
etiladi.

X U L O S A  V A  T A K L I F L A R
Olingan tahlillarga asosan “Progressiv raqobat konsepsiyasi” ning muhim xususiyatlari sifatida quyidagi 

xuloslarga kelindi:

● tijorat banklari o‘rtasidagi raqobatni rivojlantirishda ularning raqamli texnologiyalariga e’tibor qaratish 
zarur;

● “progressiv raqobat konsepsiyasi” asosida respublikamiz bank tizimida raqobatni kuchaytirish orqali 
transformatsiya jarayonlarini tezlashtirish;

● banklararo bozorda raqobatni rivojlantirish orqali banklarni iqtisodiy ko‘rsatkichlarini belgilangan me’yor-
lardan ustuvorligini ta’minlash zarur;

● tijorat banklari fond bozorida faoliyatini rivojlantirishda qimmatli qog‘ozlarning barcha turlaridan keng 
foydalanishni amalga oshirish;

● fond bozorida “banklar-raqobat-fond bozori-aksiya” to‘g‘ri ishlash mexanizmini ishlab chiqish va yo‘lga 
qo‘yish;

15 Muallif tomonidan tuzilgan.

S● aksiyalarni bozordagi narxini minimal narxga nisbatan iqtisodiy ko‘rsatkichlar orqali unga ta’sir qiluvchi 

boshqa omillarni tahlilini olib borish zarur.

2. https://daryo.uz/k/2023/01/12/ozbekiston-fond-bozori-2022-yilni-iposiz-yakunladi-bozordagi-umumiy-vaziyat-qan-

day/?ysclid=ljwpueou7g596193558
3. https://elib.buxdu.uz/index.php/pages/referatlar-mustaqil-ish-kurs-ishi/item/9234-2020-12-30-06-45-47?ysclid=ljxw-

pimx34870380981
4. https://forbes.kz/process/technologies/tsifrovizatsiya_soglyadkoy_1568631121?
5. https://garshadma.com/wp-content/uploads/2020/07/dave-cheffy-digital-marketing-strategy.pdf
6. https://marklog.ru/obzor-novejshih-instrumentov-prodvizhenija-bankovskih-uslug-v-uslovijah-usilenija-vlijanija-ci-

frovizacii/?
7. https://researchleap.com/wp-content/uploads/2015/04/6.Challenging-Age-An-Empirical-Study1.pdf
8. https://www.educba.com/content-marketing/?source=leftnav
9. https://www.educba.com/digital-marketing-manager/
10. https://www.marketing91.com/customer-expectations/
11. https://www.pwc.com/us/en/industries/banking-capital-markets/library/digital-banking-consumer-survey.html
12. https://www.uzse.uz/boards/410?locale=uz



597https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, fevral.  № 2-son.

T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

J u r n a l n i n g  i l m i y l i g i:
““Yashil” iqtisodiyot va 

taraqqiyot” jurnali
O‘zbekiston Respublikasi

Oliy ta’lim, fan va innovatsiyalar 
vazirligi huzuridagi Oliy 
attestatsiya komissiyasi 

rayosatining
2023-yil 1-apreldagi 336/3-
sonli qarori bilan ro‘yxatdan 

o‘tkazilgan.

Manzilimiz: Toshkent shahar, Mirzo Ulug‘bek tumani 
Kumushkon ko‘chasi, 26-uy. 

Jurnal sayti: https://yashil-iqtisodiyot-taraqqiyot.uz

2024. № 2

Ingliz tili muharriri: Feruz Hakimov
Musahhih: Xondamir Ismoilov 
Sahifalovchi va dizayner: Iskandar Islomov

 © Materiallar ko‘chirib bosilganda ““Yashil” iqtisodiyot va taraqqiyot” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Jurnalga istalgan payt quyidagi rekvizitlar orqali obuna bo‘lishingiz mumkin. Obuna bo‘lgach, 
@iqtisodiyot_77 telegram sahifamizga to‘lov haqidagi ma’lumotni skrinshot yoki foto shaklida 
jo‘natishingizni so‘raymiz. Shu asosda har oygi jurnal yangi sonini manzilingizga jo‘natamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
 El.Pochta: sq143235@gmail.com

Bot: @iqtisodiyot_77
Tel.: 93 718 40 07

““Yashil” iqtisodiyot va taraqqiyot” jurnali 03.11.2022-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: №046523. PNFL:  30407832680027


